
Ed. 48. Frumvarp til laga
um biskupsdæmi þjóðkirkjunnar.

Flm.: Magnús Jónsson.

1. gr
Tveir skulu vera biskupar í hinni evangelísk-lútersku þjóðkirkju á íslandi. Situr 

annar í Reykjavik, og nefnist hann Skálholtshiskup, en hinn á Akureyri, og nefnist 
hann Hólabiskup.

2. gr.
Skálholtsbiskup hefir stjórn og yfirsókn um Sunnlendingafjórðung og Vestfirð- 

ingafjórðung, frá Austur-Skaftafellsprófaslsdæmi til Strandaprófastsdæmis, að báð- 
um meðtöldum, og er það Skálholtsbiskupsdæmi, en Hólabiskup um Norðlendinga- 
fjórðung og Austfirðingafjórðung, frá Húnavatnsprófastsdæmi til Suður-Múla- 
prófastsdæmis, að háðum meðtöldum, og er það Hólabiskupsdæmi.

3. gr.
Við biskupskjör skulu prófastar og prestar þess biskupsdæmis, er veita á, kjósa 

biskup, en auk þeirra kjósa guðfræðikennarar Háskóla íslands í Skálholtsbiskups- 
dæmi. Hver kjósandi kýs einn þeirra, er rétt hafa til embættísins, og skal veita það 
þeim, er flest fær atkvæði. Séu atkvæði jöfn, ræður hlutkesti.

Skálholtsbiskup er forseti kirkjuráðs.
Kjörgengir til beggja biskupsembætta eru allir þeir, sem rétt hafa til prestsem- 

bættis í þjóðkirkjunni.

4. gr.
Laun Skálholtsbiskups eru 10000 kr. og laun Hólabiskups 9000 kr. á ári, auk 

skrifstofukostnaðar eftir því, sem ákveðið er í fjárlögum, og ferðakostnaðar eftir 
reikningi.



5. gr.
Blskup vígir eftirmaiin sinn. Ef hann getur það ekki, vigir hinn biskupinn, en ef 

hann getur það ekki heldur, vígir sá vígslubiskup, sem vígsluþegi kveður til þess.
Vígslubiskupar skulu hér eftir kosnir í hinum nýju biskupsdæmum, einn fyrir 

Skálholtsbiskupsdæmi og einn fy rir Hólabiskupsdæmi.

6. gr.
Prestastefnur verða tvær, hvor í sínu biskupsdæmi. Nánara um skiptingu á starf- 

sviði þeirra, svo og önnur atriði, sem leiðir af breytingu laga þessara, skal setja í 
reglugerð, að fengnum tillögum biskupa.

7. gr.
Skálholtsbiskup hefir á hendi umsjón sjóða þeirra, sem nú eru undir stjórn 

biskups landsins.
8. gr.

Lög þessi koma til framkvæmda við næstu biskupsskipti, eða þegar núverandi 
biskup landsins veitir samþykki sitt til þess og tilkynnir kirkjum álaráðherra það. 
Skal þá þegar kjósa Hólabiskup, en núverandi biskup verður Skállholtsbiskup.

G r e i n a r g e r ð .
Ari segir frá því í íslendingabók, að þegar Gizuri biskupi ísleifssyni þótti Skál- 

holtsstóll hafa eflzt svo sem honum líkaði, „þá gaf hann meir en fjórðung biskups- 
dóms síns til þess, að heldur væri tveir biskupsstólar á landi hér en einn“. Hungur- 
vaka bætir því við, að þess „mundi von vera, að sjaldan eða aldrei mundi vera bisk- 
upslaust á landinu, ef tveir væru biskupsstólarnir“. Hér sést gróandinn í hinu unga 
þjóðfélagi.

Undir aldamótin 1800 er annað uppi á teningnum. Þá er eymd þjóðarinnar ein- 
hver hin mesta, sem orðið hefir. Og eitt einkenni hennar er, að kvíarnar eru færðar 
saman. Eftir h. u. b. 7 aldir þykir nú rétt að færa biskupsstólana saman. Það var nóg 
fyrir þessar leifar, sem eftir voru af þjóðinni, að hafa einn biskup, og var sú eymd- 
arráðstöfun framkvæmd 1801.

Á síðari áratugum hefir þjóðin verið að rétta við ú r kútnum  og reisa ú r rústum  
það, sem látið var falla. Skóli Norðlendinga, sem lagður var niður á sama tíma og 
biskupsembættið, er nú kominn aftur. Skálholtsskóli er endurreistur í Reykjavík og 
Hólaskóli á Akureyri. Það er forni tíminn í þeim búningi, sem nútím anum  hæfir, enda 
er það rétt að halda við og endurreisa það, sem bezt er í fortíðinni, án þess að gerast ' 
um of þræll þess, er áður var.

Tímar þeir, sem vér lifum á, eru að ýmsu leyti umbrota- og upplausnartím ar um- 
fram flesta aðra tíma. Nýtt, bæði gott og vont, flæðir yfir land vort og þjóð. T jáir eigi 
að sakast um það. En það er víst, að þjóð vor kemst þvi aðeins óskemmd út úr þvi, að 
sterk öfl séu á verði til þess að geyma hið góða og hrinda því vonda frá sér. Og í 
þeirri starfsemi á k irk ja landsins að vera og getur verið eitthvert hið sterkasta afl, 
ef hún er efld að starfsliði og gefið það, sem hún þarf til þess að njóta sín. En meðal 
þess, sem kirkjan  þarf, eins og hver önnur stofnun, sem vinna á mikið og vandasamt 
verk, er nægileg forusta. Og svo náið og lifandi verður samband biskups við presta 
annarsvegar og söfnuði landsins hinsvegar að vera, að óhugsandi er, að einn maður 
geti annað því eins og hér hagar til, hversu atorkusam ur sem hann er. Þar kemur til 
bæði stærð landsins og stuttur tími, sem unnt er að vera á ferðinni um byggðir lands- 
ins. Kemur þetta sérstaklega niður á þeim hlutum  landsins, sem fjarst eru Reykjavík, 
og þá einkum Austfirðingafjórðungi, sem verður um þetta eins og fleira afskiptur.

Eigi að rækja starf biskups eins vel og nú er nauðsynlegt, verður það ekki gert 
af einum manni búsettum í Reykjavik. Á hinn bóginn hefir biskup, búsettur á Akur-



eyri, m iklu betri aðstöðu til yfirsóknar um Austfjörðu, auk þess sem umdæmi hans 
verður helmingi minna en umdæmi hins eina biskups er nú. Fellur þetta þá mjög vel 
saman, slarf- og forustunauðsyn k irkjunnar og það metnaðarmál að endurreisa hinn 
forna Hólastól.

Um einstakar greinar frum varpsins þarf ekki margt að ræða.
I 1. gr. er lagt til, að hin fornu heiti biskupsstólanna séu tekin upp á ný. Mætti 

ef til vill kalla það fordild, úr því að ekki er ætlazt til, að biskuparnir sitji í Skálholti 
og á Hólum. En það sýnist þó vera meinlaust og er ekki þýðingarlaust að tengja 
þannig þræðina saman frá fortíðinni. A hinn bóginn getur ekki annað komið til mála 
en að Iáta biskupana sitja í höfuðstöðum landsins, sakir samgangna og allrar aðstöðu, 
enda heimskulegt ósjálfstæði gagnvart fortíðinni, að fara þar ekki eftir þvi, sem nú- 
lím inn krefur.

Um 2. gr. Hinni fornu skiptingu er ekki haldið, og er um það hið sama að segja 
og um bústaðina, að þarfir nútím ans verða þar að segja til. Það næði engri átt, ef 
tveir væru biskupar, að láta biskup Suðurlands eiga yfirsókn um Austfjörðu, þannig 
að hann yrði að fara m argfalt lengri leið og gegnum allt h itt biskupsdæmið til þess að 
ná þangað, og væri auk þess störfum hlaðinn annarstaðar. Með þessari skiptingu 
væri Skálholtsbiskupsdæmi 14 prófastsdæmi, með 84334 íbúum, en Hólabiskups- 
dæmi 7 prófastsdæmi, með 35930 ibúum. Hér er því, þrátt fyrir þessa breytingu, 
mikill m unur á.

Um 3. gr. Biskupskosningu er hér breytt í eðlilegra horf eftir venjulegum lýð- 
ræðisreglum. Ef biskupa á að kjósa, þá er einsýnt að fara þessa leið, að hver kjósi 
þann, sem hann óskar eftir, og ráði sú kosning.

Kirkjuráð verður eitt eftir sem áður fyrir alla kirkjuna, og þarf þá að kveða á 
um forseta þess. Er hér stungið upp á því, vegna þess að það er m innst breyting, að 
biskup sá, er í Reykjavik situr, þar sem kirkjuráð kemur sainan, verði forseti þess. 
En annars má haga þvi eftir vild, t. d. láta það koma saman til skiptis í Reykjavik og 
á Akureyri, og sé þá sá biskup forseti, sem þar er á staðnum.

Um 4. gr. Launaákvæðin eru vitanlega álitamál. En varla sýnast boðleg lægri 
laun, borið saman við aðra.

Um 5. gr. Þarfnast ekki skýringa.
Um 6. gr. Prestastefnur verða að sjálfsögðu tvær, hvor í sínu biskupsdæmi. Nán- 

ari ákvæði um skiptingu á störfum þeirra virðist eðlilegast að setja í reglugerð, svo 
sem um úíhlutun ú r prestsekknasjóði o. fl.

Um 7. gr. Eðlilegast er, að biskup sá, er situr á sama stað og biskup landsins nú, 
þ. e. í höfuðstaðnum, fari áfram  með stjórn þeirra sjóða, sem nú eru í umsjón hans.

Um 8. gr. Biskup sá, er nú situr, á rétt á yfirsókn um allt landið, nema hann 
veiti samþykki sitt til annars.

Ef til vill eru einhver fleiri atriði, sem þörf væri að taka fram  í lögum þessum, 
en reynslan mun skera bezt ú r því.


